
   «Çын чунĕ пирки мар — ак хăвăнни пирки!..»

   Геннадий Айхи | Сăвă

   Çын чунĕ пирки мар — ак хăвăнни пирки!..



Ана ыраттарма ăсталăх кирлĕ мар:

Пĕр-пĕр тирпейсĕрлĕх, айван пулу-иртӳ

Кĕртсе ярать чунна пĕр-пĕр пĕлмен вăййа!

Лекет те — ăнланан: хăруш-мĕн çав «пĕлменлĕх».

Ăна епле халь çăлăн, ун хуçи?



Чуна ыраттарма ăсталăх кирлĕ мар.

Вăл кирлĕ — хăтарма! Анчах çакна хальччен

Аса та эс илмен. Чунна та — вĕрентмен.

  